
Hou'eiki Fafiné pea mo e Lakanga Fakataula'eiki

Na'e pehé ‘e ‘Eleta Taleni H. ‘Oakesi 0 e Kau ‘Aposetolo ‘e Toko
Hongofulu Ma Ua:

“Na'e pehé ‘e Palesiteni Siosefa Filitingi Samita ‘i
he'ene kei hoko ko e Palesiteni ‘o e Kélomu ‘o e Kau
‘Aposetolo ‘e Toko Hongofulu Ma Ué ‘i haane lea ki
he Fine'ofa: ‘Lolotonga ‘oku te'eki ‘cange ki he
hou'eiki fafiné ‘a e Lakanga Fakataula'eiki kuo te'eki
‘t foaki ia kiate kinautolu ka ‘oku ‘ikai ‘uhinga ia kuo
: te'eki ‘oange ‘e he ‘Eiki kiate kinautolu ha mafai.
.. 'E lava ke ma'u ‘e ha taha ‘a e mafai i hono foaki kiate ia pe ‘e ha
fefine kuo foaki ki ai ke ne fakahoko ha ngaahi me'a tukupau ‘i he
Siasi ‘oku fie ma'u mo matu'aki mahuinga ki hotau fakamo'uf, hangé
ko e ngaue ‘oku fai ‘e hotau kakai fefiné ‘i he fale ‘o e ‘Eiki. ‘Oku nau
ma'u ‘a e mafai kuo foaki kiate kinautolt ke nau fakahoko ha ngaahi
me'a ma'ongoonga mo fakaofo'ofa ‘oku toputapu ki he ‘Eiki pea
fakama'u kakato ia ‘o hangé ko e ngaahi tapuaki ‘oku foaki ‘e he kau
tangata mau Lakanga Fakataula'eiki’ ['Relief Society—An Aid to the
Priesthood,’ Relief Society Magazine, Jan. 1959, 4].

“I he malanga ‘iloa ko id na'e toutou pehé ai ‘e Palesiteni Samita
kuo ‘oange ki he hou'eiki fafiné 'a e mafai. Na'a ne pehé ki he
hou'eiki fafiné, Te mou lava ‘o lea ‘aki e mafai koe'uhi he kuo tuku
kiate kimoutolu ‘e he ‘Eiki ‘a e mafai.” Na'd ne toe pehé foki [kuo]
foaki ki he Fine'ofa ‘a e malohi mo e mafai ke fai ha ngaahi me‘a
maongoonga lahi. Ko e ngaue ‘oku nau fakahoko ‘oku fai ‘aki

ia e mafai fakalangi.” Pea ‘ikai ko ia pé, ka ko e ngaue faka-Siasi
‘oku fakahoko ‘e he hou'eiki tangata pe fafiné, tatau ai pé pe
‘oku i he loto temipalé pe ‘i he uoti pe ngaahi kolo, ‘oku fai ia ‘o
fakatatau mo e tu'utu'uni ‘a kinautolu ‘oku nau ma'u ‘a e ngaahi
kT 'o e lakanga fakataula'eiki. Ko ia na'e fakamatala'i ‘e Palesiteni
Samita ‘i he'ene lea kau ki he Fine'ofa, Kuo foaki [e he ‘Eiki] kiate
kinautolu ‘a e faunga ma'ongo'onga ko ‘eni ‘a ia ‘'oku nau ma'u ai
‘a e mafai ke ngaue ‘i he malumalu ‘o e tu'utu'uni ‘a e kau pisope
‘0 e ngaahi uoti ke tokangai e me'a ‘oku mahuinga fakalaumalie
mo fakatu'asino fakatouosi ki hotau kakaf ['Relief Society—An
Aid to the Priesthood,” 4-5]. . . .

"'Oku ‘ikai ke tau anga i he lea ki he hou'eiki fafiné ‘oku nau ma'u e
mafai ‘o e lakanga fakataula'eiki i honau ngaahi uiuii faka-Siasf, ka
ko e toe mafai fé ia? Ko e taimi ‘oku vahe'i ai ha fefine—kei talavou
pe toulekeleka—ke ne malanga'aki ‘a e ongoongolelei ko ha faifekau
taimi kakatd, ‘oku foaki kiate ia ‘a e mafai ‘o e lakanga fakataula'eiki
ke ne fakahoko ha fatongia ‘o e lakanga fakataula'eiki. ‘Oku tatau pé
mo ha fefine ‘oku vahei ke ngaue ko ha 'ofisa pe faiako ‘i ha houalotu
‘a e Siasi i he malumalu ‘o e tataki a ha taha ‘'okd ne ma'u ‘a e ngaahi
kT'o e lakanga fakataula'eiki. Ko hai pé ‘oku ngaue ‘i ha tuunga pe
uiuii ne ma'u mei ha taha ‘ok ne ma'u ‘a e ngaahi kii, ‘ok ne ngaue
‘aki ‘e ia e mafai ‘o e lakanga fakataula'eiki i hono fakahoko hono
ngaahi fatongia kuo vahe angé"” (“Ko e Ngaahi Ki mo e Mafai ‘o e
Lakanga Fakataulaeiki,” Ensign pe Liahona, Mé 2014, 50-51).

